      Dans l’Aronde Simca 9 en 1958.
     [En gallo simplifié de la région dinannaise pour être compris des non gallèsants].

   On t’a tous les deux dans l’Aronde. Le jou-là c’teu ma qu m’na. Yan mei Jean m’diseut tourjou « Laisse-ma l’volant ». Mé je n’voulus point. « C’est ma l’patron, tu n’vas pas ava l’volant, je seus à jeun » que j’li dit . Pourtant si on aveut penseu on aureut certainement fait peteu l’hélice de la bascule. On n’aveut eune bonne soufflée. 

   I f’seut né . I teut un p’ptit pus d’meneut, deux heures au pus à l’horloge du cllocher d’l’igllése. On t’at en  pleins phares. On vit arriveu eune voiéture en face de nous. O teut en pleins phares étou . J’ dis à Jean « On n’va pas cédeu, va falla qu’on résiste. C’oup-là on cédra point pasceque si tu mets en code l’aute li des fas i n’change pas tourjou. Je dis à Jean » ça n’rigole point, on va l’ava c’ti-là ». Yan mé nous v’la d’mordre su la banquette, c’ti là qui teut en face de nous mordit  aussi. On vire à gauche, li aussi. A dreut pareil. J’dis core à Jean » i va s’enfileut d’en nous l’innocent-là. I mordit core la banquette, nous étou.
Yan mé ventiers eune minute apréi nous v’là dans milieu d’épicerie à Lejard.  En fin d’compte c’te pas eune auto qu’eteut en face de nous, c’teut les carreaux d’la vitrine qui f ’sa mirouère. On teut perdu ! Les lampes t’aent éteintes et on t’eut dans l’mitan d’la boutique à Lejard. Jean, j’vis bin, s’rendit compte de rin. I dormeut su l’siège. Yan mei i n’fit pas core bon l’jou-là ! Tout l’monde qui arrivit et qui rigolite de nous. On aveut la tête qui sagneut explosée par les vitres. Le père Lejard li i s’appeurchit d’nous. J’vis bin tout suite qui t’eut pas aimable. 
Il applit les flics…. I arrivitent …
Mé on s’arrangit d’o yeux. On n’fut pas baiseu. N’aveut pas d’alcootest de c’temps-là.
                                        *

  En fin d’compte su les routes faudreut s’méfieu des carreaux parce que tu creus qu’est une auto et c’eit la  glace qui t’renveille les phares dans la goule. C’est c’qui nous arrivit l’matin-là d’belle heure. J’tions perdus !
Alain Erhel _  2011 _ d’après eune histouère entendue _  racontée sans doute  au commencement par  Fred le Disou et Roger le Contou à la radio.

